
Annotatsiya: Maqolada turizmning atrof-muhit va mahalliy jamoalarga ta’siri 

muhokama qilinadi. Unda turizmning rivojlanish tarixi, O’zbekistonda 

sayyohlikning ahamiyati, ekologik muammolar va turizm bilan bog’liq 

mas’uliyatsizliklar haqida so’z yuritiladi. Shu bilan birga, turizmning iqtisodiy 

foydasi, Prezidentning turizm sohasiga oid qarorlari, va atrof-muhitni asrashda 

hukumatning roli muhim o’rin tutadi. 

Kalit soʻzlar: turizm, atrof-muhit, mahalliy jamoa, tarixiy obidalar, 

investitsiya, ekologik muammolar, chiqindilar, havoning ifloslanishi, hukumat roli, 

sayohat, Samarqand, turistlar, moliyaviy foyda, ijtimoiy mas’uliyat, barqarorlik. 

Eng avvalo “turizm” soʻzi fransuzcha: our- sayr, sayohat sayyohlik soʻzlaridan 

kelib chiqqan boʻlib, sayohat (safar) qilish; faol dam olish turlaridan biri, degan 

maʼnoni anglatadi Turizm deganda jismoniy shaxsning doimiy istiqomat joyidan 

sog’lomlashtirish, ma’rifiy, kasbiyamaliy yoki boshqa maqsadlarda borilgan joyda 

(mamlakatda) haq to’lanadigan faoliyat bilan shug’ullanmagan holda 24 soatdan 

kam bo’lmagan va 365 kundan oshmagan holda sayohat qilishi tushuniladi. 

Turizmning tarixi XIX asr boshlariga borib taqaladi. Bu haqida koʻplab tarixiy kitob 

va manbaalarda yetarlicha maʼlumotlar yozib qoldirilgan. Jumladan, 1815-yilda 

Angliyadan Fransiyaga birinchi uyushgan sayyohlik tashkil etilgan. Soʻngra 

turizmning asoschisi hisoblanmish ingliz ruhoniysi Tomas Kuk 1843- yilda 1-temir 

yo’l sayyohligini tashkil qildi. Shundan so’ng u o’zining xususiy turistik korxonasini 

tuzdi va 1866-yilda dastlabki sayyohlik guruxlari AQShga jo’natildi. Sharqda arab 

sayyohi Ibn Battuta 21 yoshida sayohatini boshlab, deyarli barcha Sharq va Shimoliy 

Afrika mamlakatlarini piyoda kezib chiqqani Va bu davrda koʻplab turizm, yani 

sayyohlik agentliklari tashkil etilganini tarixdan bilib olishimiz mumkin.Keyingi 

turizm sohasidagi harakatlar Movarounnahr oʻlkasidagi sayohatlar bilan davom 

etgan. 

Yillar oʻtishi bilan bu soha bizning mamlakatimizga ham kirib kelgan. Va 

bundan tashqari hozirgi davrda turizm dunyoning juda koʻp mamlakatlarida 

ommaviy tus olib kelmoqda. Biz bilamizki, turizm odatda tashkilotlar orqali  jamoa 

boʻlib, turizmning turli shakllariga qarab tashkillashtiriladi. O’zbekistonda turizm 

sohasiga rahbarlikni 1992-yil 27-iyulda tashkil etilgan “O’zbekturizm” milliy 

kompaniyasi olib boradi. Kompaniyaning asosiy vazifasi turizm infrastrukturasini 

rivojlantirish, chet el sarmoyasini jalb qilib zamonaviy turistik komplekslarni barpo 

etish, yangi turistik yo’nalishlarni ishlab chiqish, xizmatlar doirasini kengaytirish va 

boshqalardan iborat. 

Umuman olganda, Oʻzbekistondagi barcha tarixiy hududlar va tarixiy obidalar  

oʻzining noyobligi, jozibadorligi hamda koʻrkamligi bilan koʻplab turistlarning 

diqqat-etiborini tortib kelmoqda desak mubolagʻa boʻlmaydi. Turizm eng koʻp 

rivojlangan viloyatlardan biri Samarqand shahri.Sababi shundaki, bu yerda koʻplab 

muzey va tarixiy inshootlar qurilgan. Jumladan Registon maydonida joylashgan 

Bibixonim madrasasi, Ulugʻbek masjidi, Tillakori madrasasi, hazrati Dovud 

ziyorathohi, Hazrati Doniyor masjidi va boshqalar bungga yaqqol misol boʻla oladi. 

Bu tarixiy inshootlarga yiliga kamida besh yoki 6 mingta sayyohlar tashrif 

buyurishadi. Va bu albatta Oʻzbekistonning moliyaviy jihatdan rivojlanishida ham 

muhim rol oʻynaydi. Boshqa tomondan qaraganda, turizm bilan har qanday 

shaxsning   dunyoqarashi kengaya boshlaydi. Oʻzi va atrof muhit haqida boshqalarga 

qaraganda turlicha firklashni boshlashadi va asosiysi oʻzlarining yoki boshqa 

davlatlarning tarixini ham chuqur oʻrganish imkoni ham mavjud. 

Ikkinchidan Turist – investitsiya degani Prezidentimiz dunyoning 33 ta 

mamlakatida O’zbekiston elchixonalari faoliyat ko’rsatayotgan elchilarga qarata 

qilgan onlayn murojaatida O’zbekistonga xorijiy investitsiya hamda turistlarni jalb 

qilishni, ayniqsa, har bir elchiga har kuni 10 nafar sayyoh jo’natishga e’tibor berishni 

ta’kidladi. Ya’ni, turist ham investitsiya degani,  g’oyani ilgari surdi. Lekin, afsuski 

“Tanganing ikki tomoni bor” deyilganidek turizmning mamlakatimizga  yetarlicha 

yomon taʼsirlari ham bor. Hamda  bularning eng asosiysi va eng dolzarbi-baʼzi 

turdagi turistlarning turli chiqindilarni maxsus qutiga emas, aksincha, toʻgʻri kelgan 

joyga uloqtirilishi bilan atrof-muhitga koʻrsatib kelayotgan taʼsiri hisoblanadi. Va 

shu kabi tartibsizliklar va masʼuliyatsizlik natijasida vujudga kelayotgan turli 

muammolar, yani havoning zaharlanishi, atrofning ifloslanishi, kamiga tarixiy 

obidalarga yetkazilyotgan ziyonlar sabab  bir qancha insonlar aziyat chekib,  turli 

kasalliklarni  oʻzlariga yuqtirib olishyapti. Shu va boshqa shu kabi tartibsizliklarling 

oldini olish, mamlakatda va odamlar oʻrtasida tinchlikni oʻrnatish, barqaror hamda 

sokin turmush tarzini rivojlantirishda hukumatning oʻrni sezilarli. Bunday 

holatlarlarda hukumat har bir tartib-qoidalarga amal qilmagan shaxslarni maʼlum 

darajada jarimaga torib, keyin esa bir necha kungga ozodlikdan mahrum etishlari 

mumkin. Hamda koʻchalarda va yoʻllarda chiqitdonlarni koʻpaytirishlari kerak. 

Chunki, shunday qilibgina hozirda roʻy berayotgan kamchiliklarni bartaraf 

qilishimiz lozim. 

Xulosa oʻrnida shuni aytish kerakki, yurtimiz ravnaqi yo’lida amalga 

oshirilayotgan barcha islohotlar negizida Vatan, xalq manfaati turibdi. Barcha 

sohalarda islohotlar amalga oshirilyapti. Bunday ijobiy o’zgarishlar, rivojlanishni 

yangi bosqichga ko’tarish uchun, hammamiz o’z vazifamizni chin yurakdan ado 

etishimiz, fidoyi bo’lishimiz hamda har bir sohaga masʼuliyat bilan yondashishimiz 

lozim. 

